מס' קידושין דף ז ע"א - ע"ב
מושגים חדשים
תמורה:

ווען איינער האט מקדיש געווען א בהמה, און שפעטער וויל ער עס אויפטוישן מיט אן אנדערע בהמה, אז די [ערשטע] בהמה זאל ווערן חולין, און די אנדערע [צווייטע] זאל ווערן הקדש, אויב ער זאגט עס, ווערן ביידע הקדש.

קדושת הגוף / קדושת מזבח:

מקדיש זיין די גוף פון די בהמה, כדי מען זאל עס מקירב זיין אויפ'ן מזבח.

קדושת דמים:

מקדיש זיין די בהמה אלס געלט פאר הקדש, אז הקדש זאל עס פארקויפן און פארדינען געלט, כדי צו קויפן אן אנדערע בהמה, און די צווייטע בהמה זאל מען מקריב זיין אויפ'ן מזבח.

= געדענק גוט דעם כלל =
א בהמה וואס מען האט איינמאל נישט געקענט מקריב זיין אויפ'ן מזבח, קען מען עס שוין קיינמאל מער נישט מקריב זיין.

מיר געפינען ביי דעם דריי באזינדערע מדרגות:
	א) אוועקגעשטויסן
	
	ב) נישט אנגענומען
	
	ג) נישט פאסיג

	מזבח
	דמים
	
	מזבח
	דמים
	
	מזבח
	דמים


שמע מינה תלת = די דריי הלכות וואס מיר לערנען ארויס פון די ווערטער פון ר' יוחנן:

m  מציאות ראשון  n 
א מענטש האט מקדיש געווען א בהמה, און עס איז נדחה [אוועקגעשטויסן] געווארן פונעם מזבח, דאס מיינט: מען קען עס נישט מקריב זיין. שפעטער - בשעת די בהמה לעבט נאך - איז עס צוריק געווארן ראוי למזבח.
יעצט איז די שאלה, וואס איז די הלכה?

צד חומרא: עס איז געווארן אוועקגעשטויסן פונעם מזבח פאר אייביג.

צד קולא: עס איז צוריק געווארן ראוי פאר'ן מזבח, בשעת די בהמה לעבט נאך.

פסק הלכה:

בעלי חיים נדחים = אפילו די בהמה לעבט נאך, ווערט עס פארשטויסן אויף אייביג.

m  מציאות שני  n 
א מענטש האט געוואלט מקדיש זיין א בהמה, אבער ער איז אפגעזאגט געווארן, דאס מיינט: די מזבח האט עס נישט אנגענומען. שפעטער איז עס יא געווארן ראוי למזבח.
יעצט איז די שאלה, וואס איז די הלכה?

צד חומרא: עס איז געווארן אפגעזאגט פון ווערן אנגענומען צום מזבח.

צד קולא: א) עס איז נישט געווארן אוועקגעשטויסן פונעם מזבח.

  ב) עס איז געווארן ראוי למזבח בשעת די בהמה לעבט נאך.

פסק הלכה:

דחוי מעיקרא הוי דחוי = אפילו אויב גלייך פון אנפאנג איז עס נישט געווען ראוי, הייסט עס פארשטויסן, און עס בלייבט פארשטויסן אויף אייביג.

m  מציאות שלישי  n 
א מענטש האט געוואלט מקדיש זיין א בהמה, אבער וויבאלד ער האט געוואוסט אז עס איז נישט פאסיג פאר'ן מזבח, דערפאר האט ער עס מקדיש געווען קדושת דמים. שפעטער איז די בהמה געווארן ראוי למזבח.

יעצט איז די שאלה, וואס איז די הלכה?

צד חומרא: עס איז אמאל געווען נישט פאסיג פארן מזבח.

צד קולא: א) עס איז נישט געווארן אפגעזאגט פון ווערן אנגענומען צום מזבח.

  ב) עס איז נישט געווארן אוועקגעשטויסן פונעם מזבח.

  ג) עס איז געווארן ראוי למזבח בשעת די בהמה לעבט נאך.

פסק הלכה:

יש דחוי בדמים = אפילו מען האט עס נאר מקדיש געווען לקדושת דמים, פונדעסטוועגן, וויבאלד עס איז נישט געווען פאסיג, הייסט עס פארשטויסן, און עס בלייבט שוין אזוי פארשטויסן אויף אייביג.

